Nei til ny kald krig.

Årsmøtet i Rogaland SV oppfordrer Storting og regjering å arbeida for fred og forsoning mellom Norge/Nato og Russland, i staden for opprusting og auka konflikt. Nato og Russland er vikla inn i ein farleg spiral der aggresiv ordbruk,økonomisk boikott,militær opptrapping og støtte til ulike krigførande partar i Syria og Ukraina er i ferd med å utvikla seg til ny kald krig.
I staden for å be Nato om større militært engasjement i nordområda, bør regjeringa bidra til gjensidig nedrustning og avvikling av handelssaksjonane.
For å gjenskapa gjensidig tillit må Norge arbeida for at Nato legg vekk planer om større militært nærvær i Austeuropa,og at Russland respekterer grensene til sine naboland. Jens Stoltenberg bør heller snakka med Putin om nedrusting enn å jobba for at Natolanda skal rusta opp.
Utfordringane i vår tid er å fjerna årsakene til fattigdom,terror og konflikt - mellom anna ved å overføra dei enorme ressursane frå militær opprusting til kampen mot fattigdom og øydelegging av miljøet.

